
142  Pembitjara'an jang penting.




poehoen dan laen-laen barang perhiasan, ada keliatan lebi inda dari laen-laen gedong.

 Di tenga taman jang inda ada satoe djalanan
aken pergi ka satoe astana jang bagoes serta
moengil perboeatannja. Dalem ini astana ada
doea kamar kosong, di mana tiada banjak barang
prabotnja dan di mana atjapkali toean roema
dateng hiboerken hatinja, lebi lagi djika ia diganggoe berbagi bagi hal jang bikin hatinja soesa.
Di dalem satoe di antara ini doea kamar sekarang
ada terdjadi hal jang maoe ditjeritaken.

 Tembok-temboknja itoe kamar ada ditjat idjo,
.oebinnja ditoetoep dengen permadani. Di pinggir
tembok ada satoe divan pendek jang ditoetoep
sama kaen koening. Di atas satoe medja ada
bebrapa banjak boekoe, soerat kabar, kertas
dan satoe kaart atawa peta negri, jang ditoelis
serta ditjitak dalem roepa-roepa bahasa. Deket
ini medja ada bebrapa korsi rotan jang tiada
mahal harganja dan di satoe korsi ada doedoek
toean roema, farik (generaal) Mohamed Ali
pacha, jang ada pake-pakean generaal, tapi
tiada pake pedang dan tiada pake fez, sedeng
tangannja ada toendjang djanggoet dan matanja selaloe memandang pada satoe soerat kabar
jang ia lagi batja.

 Itoe tatkala ada di boelan Mei 1876, ampir
liwat doea poeloe tiga taon lamanja sedari Mohamed Ali oendjoek ia poenja gaga perkasa pertama kali di tepi soengi Donau, sasoedanja lebi

